
 
 

 

 4تر 1 له : د پاڼو شمیره

 german.de-maqalat@afghan  سره اړیکه ټینگه کړئله موږ  ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 
 

AFGHAN GERMAN ONLINE  
http://www.afghan-german.com 
http://www.afghan-german.de  
 

 باشد ینم نیلزوماً نظر افغان جرمن آنلا سندهیدهٔ نویعق ،باشدیمضمون م ۀسندیمتن و شکل بدوش نو تیمسئوول

        
 ۴۲/۵۰/۳۲۰۲                   آصف بهاند

 
 

 مند اوبو د دفاع لپاره لد هی
 

 موږ هر یو باید »کک« شو 
 

 برخه دویمه 
 

 بــې لــــه کـکه دا جــگــړه گــټــلی نـــــه شــو 
 د  هــیـرمـنـد پـر اوبـو بـنـد ژغـورلی نـه شــو 

 

 پــیــلانــو جــنـگ تــه کـک پــهـلـوان بـویـه د 
 چې هر گورز یې زنځیري پیل راگوزار کړي 

 

 (عبدالغفور لېوال)
 

 ــ د »کک او زرینه« منظومې په باب مقاله:  ۲
 

 ( یزجوړښت یېلاکې د وطنپالنې روحیه او ښک  «کک او زرینه»په  ــ وبه، وینه او مینه)ا

 4تر 2 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 

 پالنې سرتیري او قهرمانان دي،کک او زرینه د هیواد 
 د کک او زرینې پیام د هیواد پالنې پیام دی،

 د وطن او وطني گټو د دفاع پیام دی 
 او د مینې هغه پیام دی

 چې د ورو وژنې
 پر ضد سر را 
 پورته کوي.

 
 زه زریـنـه، چـې لـمسۍ د »تایـمـرېس« یـم 
 چې  لــومـړۍ ســتره واکــمــنه زریــنـه وه 

 
 لـــومــړۍ زریــنې بــلـــه لــــــور زریــنه د 

 نـــن ولاړه د هــیــرمــنــد پـه نـنگ و نام ده
 

***** 
 بــې لــــه کـکه دا جــگــړه گــټــلی نـــــه شــو 
 د  هــیـرمـنـد پـر اوبـو بـنـد ژغـورلی نـه شــو
 د پــیــلانــو جــنـگ تــه کـک پــهـلـوان بـویـه 

 رز یې زنځیري پیل راگوزار کړيچې هر گو
 

او    مقالهمخکې له دې چې له کک او زرینې سره زما لیده کاته او ملاقات وشي، ما یې د راتلو د هرکلي په پار یوه  
له یوې یادونې سره خپور کړی و چې پاس یې یادونه وشوه. دا چې زما کور ته »کک او زرینه« څنگه را    شعریو  

لیدل په ډیره   میلمانه شول، دا کیسه به پریږدم، یوازې دومره به و وایم چې یو دوست د »کک او زرینه« د مخ 
په ډیر درناوي په کور کې مخامخ را ته کینول. پاڼه ، پاڼه مې ولوستل داسې په   مهربانۍ را باندې ولورول، ما هم

دقت سره، لکه څوک چې بیا امتحان را نه اخلي. کله مې چې لوستل پای ته ورسول، نو سمدلاسه مې لیوال ته داسې  
 ولیکل:

 

 !»بیا سلامونه
 

هم یوازې پرینښودل، د دواړو څیرې مې سر تر  »کک او زرینه« مې چې نن کور ته را میلمانه شول، یوه شیبه مې 
پایه داسې له نظره تیرې کړې چې په ټولو رازونو مې ځان خبر کړ. په یوه سا مې ولوست او جالبه لا دا چې خپل  

 .یاد داشتونه مې ځینې واخیستل
 تاسو نه ډیره مننه، 

 او ستاسو قلم او هنر ته سلام، 
 «.به پر تاسو ویاړي پښتو شعر، پښتو ادبیات او افغاني فرهنگ

 

هر دراک لوستونکی په هماغه لومړنیو پاڼو کې پوهیږي چې د شاعر پیام څه شی دی؟ څه غواړي و وایي؟ د کک 
او زرینې ښکلا، کارنامې  له وطن او د وطن له وینې )د هیرمند اوبه( څخه دفاع او ننگه، دا هم لوستونکو او خلکو  

درس ور زده کوي، او هم د دوښمن په پیژندلو کې مهارت ور زده کوي او    ته له وطن سره د مینې درس، د یووالي
دا کار لیوال په ډیره لوړه هنري ژبه او ښکلو انځورونو سره په داسې استادانه ډول تر سره کړی دی چې د نظر وړ  

 پیام ډیر ښه، په اسانه او مینې سره لیږدول کیږي.
 

 ه ډیر مهم دي: د »کک او زرینه« په منظومه کې دوه کرکترون
 

 ــ کک چې د ساکي ټبر جنگیالی او قهرمان دی، 
 

 ــ زرینه چې د ساکي ټبر ملکه او مدبره مشره ده. 
 

دا مدبره ملکه، چې اوه ټبرونه یې د ژوند او وطن د ښیرازۍ  د اصلي څیز یعنې د هیرمند اوبو نه د دفاع په خاطر  
 سره یو کړي دي او په دې هڅه کې ده چې څنگه جنگیالی قهرمان کک د خپلو خلکو، وطن او اوبو دفاع ته را وبولي.  

 4تر 3 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 

دي او په »کک او زرینه« کې څو مهم شیان په نښه شوي  د کک او زرینې د منظومې پیام د وطن د مینې لیږدول  
 دي: 

 

 ــ ریښتینی اتل هغه څوک دی چې له وطن، خلکو او وطني گټو نه دفاع وکړي،
 

 ــ زموږ په ټولنه کې د ښځو دریځ، مشرولي او ځیرکتییا. 
 

دا څلویښت کاله د  ــ په منظومه کې دا پیام لیږدول کېـږي چې ورور له ورور سره جگړه نه کوي، هغه څه چې  
 افغانانو پر اوږو بار دي.

 

 ولیکل:  داسېیو وارې شاعر خپله  
 

 خپل منځه جګړې پرېښوې او د خپلو اقتصادي سرچینو د ساتنې لپاره سره یو شول، څنګه هغوی تر»
 

  ،څنګه زموږ نیکونو د خپلو عزیزانو له وژنو څخه کرکه درلودله
 

 ،څنګه یې د مېرمنو عزت ساته او په مشرۍ یې منلې
 

 ،زره کاله پخوانۍ زمانه کې سیاسي شعور ویښ وڅنګه یې تر دوه 
 

 « ...او
 

 شپږم سرود کې داسې انځور کړای شوې ده:   »کک او زرینه« پهله خپلمنځي جگړې نه د کرکې یوه بیلگه د 
 

 چې ســالار لـه  خــپـل  ټبر سره  جنگ  نه کړي
 کــک د خــپــلــو تــربــورانــو قــتــل نـــه کــړي 

 ـډ او خپله وینه ـــوال  بــولي خــپـل هـڅـکــک کـ
 خـپلــو وروڼــو ســره جـنــگ لـیـونـتـوب بـــولي

 لو وینوـپـه خــره پ ـوره ســړي تــدای دې نه کــخ
 

شاعر د وطن د مینې د لیږدولو پیام په داسې شرایطو کې کوي چې وروسته له څو سوو کلونو بیا د فارسیانو د حرص 
ه لوري، په تیره د هیرمند د اوبو په لوري را خلاصې شوې دي او دا ځل په معاصره او لا  خولې زموږ د وطن پ

ډیره بې شرمه بڼه؛ او شاعر د پخوانۍ کیسې په انځورولو سره په اوسنیو شرایطو او ستونزو کې له وطن نه، له اوبو  
 نه او له هیرمند نه د دفاع مقدس پیام په هنري ژبه لیږدوي. 

 

و کې د یوه ترخه واقعیت بیانول، هغه هم په ښکلې هنري ژبه او د یوه هنري اثر په چوکاټ کې د په داسې شرایط
 لوستونکو په مخ کې ایښودل، دا د لیوال شهکار دی. 

 

په »کک او زرینه« کې تاسو لوستلای شئ چې په پخوا زمانو کې زموږ په ټولنه کې میرمنو څنگه مشري کوله،  
څنګه یې درناوی کیده. هلته په عملي ډول ښودل شوي دي چې له موږ نه زموږ نیکونه له هره اړخه ښه وو، د هر 

وی یې کاوه. د شاعر د اوږده تفکر او مطالعې څه پر اهمیت پوهیدل، د خپلو شتو ساتنه یې کوله او د میرمنو درنا
 دا ده چې وایي:  پایله

 

نیکونه ترموږ د ساکي پرتم په څپو کې ورځ په ورځ ډوبیږم او په حیرانتیا، حسرت او افسوس ګورم، چې زموږ  »
هوښیار وو، هغوی ترموږ ډېر زموږ د روانو اوبو پر اهمیت او ارزښت پوهېدل. د ساکانو اووه ـ سره دوښمنې 

 .خېلخانې ـ د هیرمند د اوبو ساتنې په پار، سره یوځای شوې او په خپلو کې یې مرګ ژوبله پرېښوده
 

  «و مېړني نه یو؟خو، ولې موږ، اوس، د خِـرد په دې زمانه کې دومره هوښیار ا 
 

مشرانو ته خبرې کوي، هلته لیدل  په »کک او زرینه« کې کله چې د ساکانو ملکه »زرینه« راوزي او د اوو ټبرونو  
کیږي چې زموږ د ټولنې ښځینه څومره پوهه، هوښیارتیا او پرتم لري او لیوال دا جریان د څه ډول شاعرانه تورو او  

 دی، د منظومې په دریم سرود کې یې دا یوه بیلگه ده:انځورونو په قالب کې انځور کړی 
 

 د ســاکــي ټـبـر مـشـرانـــو سـتـړي مـــــه شــئ 
 خـدای مـو راولـه د سـتر هـیرمـنـد درگــاه تــــه 

 4تر 4 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 

 لــــوی زرنــگ مـــو هـرکـلي تـه سترگې ایـښي 
 زمــانـې مــو د جـنـگــونــو تـــر شــا پـــریـښـي 

 ـول پــــر یـــو ټـغـــر پـر یـوه غــولي نـــن راټـــ
 د سـاکـــي خـېـلـخـانـــو جــــوړه ده  ټــــولــــنــه 
 تـــر دعــا  وروسته مــو نـــن سره جـــرگــه  ده 
 پــر اوبـــو د سـتــر هــیــرمــنــد مــو مـرکـه  ده 
 د سـاکــانـو لــوی هــېـــواد بــه نـــن  بـنـیـاد شي 

 وه  گــونـو خېلخانو به  پـرې  زړه  ښاد شي د او
 لــه هــامــــونـــه تــــر کــاسغــر او امـــــو روده 
 لــه بــاخــتـره تـــر بــاگـــــرام او تــر کـــابــلـــه 
 ســر لـــه نــنــه بـــه دا ټـــول د ساک هـېواد وي

 رانــیــــولــــې تــــــر زابـــلــه لــــه پـــامــــیــره 
 ســر لــه نـنـه زمـــوږ وطــن لــوی ساکستان دی
 د اریـــــن د لــــوی کــــــالـــه پــر زړه ودان دی 
 د ســاکـــي  ټـــبــر اووه  لــــویـــې  پــښـــې  دي 
 د سـاکــي ټــولــنـې خــویــنـدې  خــېـلـخانـې  دي 

 او که  بسُت زموږ  دوه  سترگېکه  زرنگ  دی 
 زمــوږ  له  سوبــو  پـه  پارتـیـانــو  زلــزلې  دي 
 تاسـو ټـول څـلـوېـښـت مـشـران زمــوږ ښـاغـــلي 
 د ســـــاکــــانـــــو د ټــــبـــــر د ســـــر وگـــــړي 
 په  دربار کې زما  درې  ورځې  مـېـلــمه  یاست

 ک  پــیــوستــون  پـــړي ســره  وتـــړئ  د کــــلــ
 ســاکــستـان  دې  وي  ســــر لـــوړی  تــر ابــده! 
 په  هـیرمند خړوب  او مست  دې  په  هـوما  وي 
 لــه هـــر نــن نــه مــو دې ښـه هـــــــره سبـا وي! 

 

 او په ځواب کې یې د اوو ټبرونو مشران داسې وایي: 
 

 ږ کـړ پـورته: لـښـکـر چـیـغـې کـړې، مـشـرانـو غـ
 تـــخـت و بـــخـت دې بــــرقــــــرار اوســـه اغـلې 
 زمــــوږ ستــرې مــــلــکې، زریــــنـــې ښـکــلـې! 
 مــوږ راټــول سـتا په درشل، ستـا پــه بـورجـل یو
 ساتـنـدوی د سـاکـستـان پـــه گــډ مــورچــــل یـــو

 پــرې  ویاړو ساکستان زمـــوږ هــېـواد دی مــوږ 
 د هــیــرمند د هــر یــو څـاڅـکي حـساب غـــواړو 

